
716 қыркүйек  2023 жыл

ЕскЕ Алу
Асқар таудай әкеміз,

қамқор ата Төлеген
Нұрмұханбетұлының ара-
мыздан алыстап кеткеніне
28 жыл, аяулы ана, сүйікті
әже Мереке
Мұхаметжанқызының
өмірден озғанына 4 жыл
және де ардақты бауыр,
қадірлі әпке Шолпан
Төлегенқызының небәрі
19 жасында мәңгілік меке-
ніне аттанғанына 31 жыл
толып отыр.

Ардақты жандардың  жатқан жерлері жарық, барар жер-
лері пейіш болсын деп Алладан тілейміз.

Жұбанышпен жанымыз жабырқаулы,
Сағынышпен туғандары еске алады.
Өзіңізбен өткен әрбір  күндер,
Жадымызда мәңгіге сақталады.

Жылаймыз да көнеміз ғой тағдырға,
Бала шағаң туыстарың бар мұнда.
Ешқашанда ұмытпаймыз сіздерді,
Дұға жасап барып тұрамыз бастарыңа.

Сағына еске алушылар: балалары, келіндері,
күйеубалалары, немерелері, шөберелері, жиендері

  

Шашақты шаңырақтың панасы, жұбайына адал жар,
балаларына  қамқор әке, немерелеріне ардақты ата бола
білген Әбүйір (Бұқпа) Жақаевтың арамыздан алыстап
кеткеніне 24 қыркүйек күні 1 жыл толады.   

Ардақты әкеміз ортасына сыйлы, ағайын-туысқа қадірлі,
бауырмал жан еді. Аузын ашса жүрегі көрінетін,  ақкөңіл
әрі кісі көңілін қалдырмайтын мінезі  әрқашан есімізде. 

Бүгінде асқар тау әкемізді сағына еске алып, жатқан жері
жайлы, топырағы торқа болсын деп Алладан тілейміз.

Сағынамыз сарғайамыз жабыға,
Қайғы мұңды көтерерміз жабыла.
Қара жерді сіз жатырсыз жамыла,
Көзімізден ыстық жастар ағыла.

Жыл толды алып жүрек тоқтағалы,
Жыл толды әкемізді  жоқтағалы.
Алайда әкеміздің нұр бейнесі,
Көңілдерде мәңгілік сақталады.

Сағына еске алушылар:жұбайы, балалары, бауырлары, немере-жиендері
24 қыркүйек күні сағат 13.00-де “Ақсарай” мейрамханасында ардақты әкеміздің
өмірден өткеніне 1 жыл толуына орай құдайы дәм беріліп, құран бағышталады

 
   

     
     

    
      
    

 
   

Базарбай Әлеуханұлы
ҚР Құрметті журналисі, ҚР Журналистер одағының
мүшесі, ақын Базарбай Әлеуханұлының өмірден өтуіне
байланысты марқұмның зайыбы Бағила апайымызға, бала-
ларына, жақын жуығына қайғырып көңіл айтамын. 

Базарбай Әлеуханұлы - журналистикадағы еңбек жолын
«Жезқазған туы» газетінен бастап, өңіріміздің айшықты
жаңалықтарын қоғам назарына алғаш болып ұсына білді.
Қаламы қарымды журналист Ұлытау облысының ғана
емес, тұтас арқа даласының өнері мен мәдениетін, елді
алаңдатқан мәселесін, өмір салтын шығармаларына арқау
етті. 

Саналы ғұмырында қаламын серік еткен азаматтың артында жанға азық болар естеліктері
қалды.Ө.Байқоңыров атындағы Жезқазған тау-кен технология институтын инженер-
құрылысшы мамандығы бойынша бітірген біртуар азамат өндіріс саласында да өзіндік
қолтаңбасын қалдыра білді. Бұл тәжірибесі марқұмның қазыналы аймағымыздағы өндіріс
тақырыбында да қаламын еркін тербеуіне жол ашты.Жан-жақты азаматтың өңірдегі
тележурналистиканың қарыштауына сіңірген еңбегі ұшан теңіз. 60 жылдан астам уақыт
Жезқазған қаласының айнасына айналған «Дидар» телеарнасына Базарбай Әлеуханұлы
өзінің ширек ғасыр уақытын арнап, басшылық етті. Әр жаңалық пен бағдарламаның басы
қасынан өзі табылып, шынайы ақпарат тарату жолында бар күш-жігерін салды. Қазіргі
уақытта өңірімізде қызмет етіп жүрген әр журналисті Базарбай Әлеуханұлының шәкірті
деуге толықтай негіз бар. Өзі еңбек еткен «Дидар» телеарнасының жаңа атауға ие болып,
облыстық сатыға көтерілгеніне де куә болды. Осылайша тележурналистикада да
марқұмның өзіндік даңғыл жолы қалыптасты. Марқұм зейнет жасына жеткен шағында да
қарап қалған жоқ. Ақтық демі үзілгенше қаламы жанынан табылды.64 жыл ғұмырында
аймақтағы айшықты еңбегімен есімі еленген азаматтың жатқан жері жайлы, топырағы
торқа болсын. 

Жаратушы иман байлығын берсін. Жақындарына сабыр, ұзақ ғұмыр тілеймін. 
Берік Әбдіғалиұлы,

Ұлытау облысының әкімі

5 қыркүйек күні С.Сейфуллин
атындағы кітапхананың ақпараттық
библиографиялық бөлімінің
өлкетану бөлімінің қызметкерлері
ақын, жазушы, ауданымыздың
құрметті азаматы, аудандық
“Жаңаарқа” газетінің редакторы
болған марқұм Дүйсенбай
Жұмасейітұлының шаңырағына ар-
найы  барды.

Кітапхана қызметкерлерін
Дүйсекеңнің жары Гүлпараш апай
жылы қарсы алып, ақынның  жұмыс
кабинетін көрсетіп, шолу жасады.
Дүйсекеңнің өмір жолын, еңбек еткен
жылдарын, айтысқа қатысып алған
марапаттарын көрсетті.

Дүйсенбай Жұмасейтов 1953 жылы 18
тамыз күні Жаңаарқа ауданы Алғабас ауы-
лында дүниеге келген. 

Айтыскер ақын,
әдебиетші. 1974-1998
жылдары  аралығында
ауыл шаруашылық сала-
сында еңбек етті. 1999-
2002 жылдары  аудандық
мәдениет бөлімінде
қызмет атқарды. 2002-
2006  жылдары
аудандық «Жаңаарқа»
газетінің бас  редакторы

болды.  2007-
2014 жылдары
а р а л ы ғ ы н д а
Ж а ң а а р қ а
аудандық мәслихаттың хатшысы,
аудан әкімінің орынбасары
қызметтерін атқарды. 

2014 жылдан бастап   “Жаңаарқа”
газетінің бас редактор қызметін
атқарып, еңбек демалысына шықса
да өмірінің соңына дейн еңбек етті.

Дүйсекең  1986-1990 жылдары
Қазақ теледидары ұйымдастырған
республикалық ақындар
айтысының бірнеше дүркін лау-
реаты атанды. 
Нарманбет Орманбетұлының,
А . Б а й т ұ р с ы н ұ л ы н ы ң ,
М.Дулатовтың мерейтойларына

байланысты  өткізілген ақындар айтысының жеңімпазы.
Дүйсекеңнің кабинетінде  ақынның  қолжазбалары, көптеген

жерлестерінің кітаптары,  “Жаңаарқа” газетінің көп жылғы
жиынтықтары сақталған. 

Биыл жерлесіміз Дүйсекең 70 жасқа толар еді. Соған бай-
ланысты аудан әкімдігінің ұйымдастыруымен “Тұлға” атты
еске алу кеші ұйымдастырылды. Сол жиында кітапхана
қызметкерлері арнайы кітап сөресін ұйымдастырып,
ақынның жүріп өткен жолдарына шолу жасады.
22 қыркүйек күні  Дүйсекеңнің өмірден өткеніне  алты жыл

толады. Дүйсекеңнің жатқан жері жайлы, топырағы мамық
болсын. 
Дүйсенбай Жұмасейітұлы жерлестерінің, барлық танитын

адамдардың жүрегінде мәңгі сақталады.
З.Кабденова,

С.Сейфуллин атындағы кітапхананың ақпараттық
библиографиялық бөлімі 

Ақын Дүйсенбай Жұмасейітовтың туғанына 70 жыл

Арқадан шыққан өр тұлға

ОТАН – ОТБАСЫНАН БАСТАЛАДЫ
Баланың адам болып қалыптасуы біріншіден

отбасындағы тәрбиеге байланысты. Отбасы
бала қалыптасатын орта болғандықтан, ол жат
қылықтардан жирендіретін, дұрыс жолға
бағыттайтын тірек, алғашқы тәрбие мектебі
болып табылады. 

«Отан - отбасынан басталады» деген тамаша
сөз бар.

Қазақ қашаннан шаңырағының шайқалмауын
тілеген ұлт. «Шаңырағын биік, керегең кең,
босағаң берік болсын»-деп  жас отбасыларға

міндетті түрде айтылатын тілек. Бұл жай ғана тілек емес, оның астарында отбасын берік
ету арқылы мемлекеттің мығым болуына үлес қосуға үндеу жатыр. 

Мұның бәрі «кіші мемлекет» саналатын отбасындағы үздіксіз жүргізіліп отыратын, ата-
дан балаға мұра болып келе жатқан тәрбие мектебі. Осының бәрі әрбір кіші мемлекетте
салтанат құрса, онда үлкен мемлекеттің іргесі беки түсетіні даусыз.

Өз тілшімізден

